[image: image1.png]


DEN NORSKE KYRKJA

 


Møtebok
Jølster Kyrkjelege Fellesråd 
DEN NORSKE KYRKJA

 
 
Ålhus og Helgheim sokneråd   Referat    28.03.22

	Styre, råd og utval

Ålhus og Helgheim sokneråd 
	Møtestad

Vassenden kyrkjesenter
	Møtedato

28.03.2022

	Arkiv nr.

	Møtestart
18.30
	Møteslutt
21.00


Til stades på møtet:
	Desse møtte: 
Irene Muren Knapstad, Aud Anny Tveit Solheimsnes, Nina Årseth Solheim, Merete Oline Helgheim, Arvid Tveit, Ellinor Østenstad, Astrid Aardalsbakke Feldt, Steinar Dvergsdal, Hildegunn Huus, Svein Årdalsbakke, Erna Dvergsdal Krøke, Maria Sture, Silje Sørebø

	Meldt forfall: 
Britt-Jannicke S. Lundal, Reidun Gravdal Nedrebø

	Saker: 12/22 – 13/22, 15/22 – 19/22


Utskrifter:

	Faste- og vara medlemmar (jf lister).




Aud Anny opna møtet med teksten Lov å be av Egil Svartdahl

Sak  15/22
Godkjenning av innkalling

Innkallinga vart godkjend med tillegg om at det har kome inn ei ny sak: 
19/22 Stell av graver.

Sak 16/22
Godkjenning av referat 28.02.2022



Referatet vart godkjent utan merknader.

Sak 12/22
Medarbeidarsamling (utsett frå sist møte)

· Førre medarbeidarsamling var på Vassenden. Vi har pla å invitere både tilsette og frivillige som har vore involverte med store og småe oppgåver i kyrkjelyden. Det har tidlegare vore litt mat og program, og merksemd til dei som har bidrege i kyrkja. Førre gong kom Janne Karin Støylen og kåserte.

· Vi kan ha dette i samband med eit ope arrangement. 

· Vi burde ha dette som eit eige arrangement, og prøve å ha det slik som vi har hatt det før – det har fungert godt. Sokneråda ynskjer å gå vidare med denne intensjonen. 

· Sokneråda set ned ei arbeidsgruppe som skal planleggje og delegere vidare: Astrid, Erna, Nina og Aud Anny sit i denne gruppa.
· Vi ser føre oss medarbeidarsamlinga i februar 2023.

· Dersom det står noko att frå aktivitetstilskot frå fellesrådet etter utgangen av 2022, kan vi bruke dette til samlinga.

Sak 13/22
Kyrkjelydstur (utsett frå sist møte)

Turmål

· Våren 2020 var det framlegg om å dra til anten Kvernsteinsparken i Hyllestad eller Gulatingsstaden i Gulen. På grunn av korona vart ikkje turen gjennomført. 
· Nytt framlegg til turmål: Orheimstunet som ligg litt forbi Nordfjordeid. Det går an å kombinere dette med Anders Svor-museet i Hornindal.

· I Hyllestad har dei gjort ein del med kyrkja, så det hadde vore kjekt å få kome inn der og sjå, dersom vi vel å dra til Kvernsteinsparken. 

· Det er kjekt om vi kan få til møte med lokale ressurspersonar når vi er på tur. Dersom vi reiser til Hyllestad, kan vi høyre med Audun Systad (tidl. sokneprest) eller Karl Hjelmeland (prest). 

· Vi må tenkje på høve til å ha tak over hovudet dersom det vert dårleg vêr. Det hadde uansett vore kjekt å få kome inn i ei kyrkje vi ikkje har vore i før.

Praktisk

· Tidlegare har kyrkjelydsturen vore i juni, før jonsok. Det kan vere mogleg å ha turen i august/september sidan det no er kort tid igjen til juni. Ulempa med tur på seinsommaren, er at ein del folk har meir å gjere då. 

· Turen er for alle i Ålhus og Helgheim sokn som ynskjer å vere med. Det er viktig at vi får ut informasjon til både unge og gamle også utanfor kyrkja.

· Vidar Feldt har vore sjåfør tidlegare. Vi kan høyre om det er mogleg å få til dette igjen, og ev. leige ein buss.  

· Sokneråda set ned ei arbeidsgruppe som skal planleggje vidare: Steinar, Irene og Astrid sit i denne gruppa. 

I etterkant har Ellinor sagt at ho vil ta Irene sin plass i arbeidsgruppa.

Sak 17/22        Oppretting av inntil 20 % stilling innan barne- og ungdomsarbeid med fokus 
på kor

Soknerådet tek stilling til om bruk av fond og givarteneste kan vere grunnlag for oppretting av ei slik stilling. Det er allereie ein kvalifisert person som er interessert i stillinga.

Vedlegg: Oversikt over fond som kan brukast til arbeid med kor

          Statuttar for Anne Maries minnefond

Silje orienterte.
· Det er tenkt å starte kor for elevar i 3.-7. klasse på Skei og Vassenden. 

· Øvingane er tenkt til onsdagar, rett etter skuletid. Elevar opp til 7. klasse har kort skuledag på onsdag. Tilbodet kjem derfor ikkje til å konkurrere med andre fritidsaktivitetar. Kanskje kan øvingane vere annan kvar veke på Skei og Vassenden. 
· Silje har undersøkt interessa for kor på Vassenden i 2.-4. klasse. Det er jenter i 2. og 3. klasse som har møtt opp. 
· Innanfor 20 % stilling er det plass til meir enn kor, til dømes gospel, konfirmantarbeid eller anna trusopplæringsarbeid. 

· Soknerådet ynskjer å nytte midlar frå den vakante trusppplæringsstillinga til denne tilsetjinga, og ikkje midlar frå fond. 
· For å sikre ein stabil arbeidssituasjon for den vi tilset, ynskjer sokneråda å kunne garantere ei 20 % stilling ut 2023. Dersom fellesrådet ikkje har rom for å forlenge tilsetjinga etter utgangen av 2022, vil sokneråda kunne tilby ei prosjektstilling. Her kan det vere aktuelt å bruke midlar frå fond.
· Vi har hatt mykje aktivitet når Karen Elise har hatt stilling i kyrkja. Framover kan vi tenkje at unge kan verte løna på timebasis for å drive med speidararbeid eller anna trusopplæringsarbeid. Dersom vi no tilset nokon i 20 % stilling for å drive med kor, vil framleis 20 % av den vakante trusopplæringsstillinga stå att. Her kan det vere rom for å løne andre også.
· Det er viktig å halde fast ved dei lokale ressursane vi har no, for vi ser at det er slike ressursar/stillingar som gjev størst utbyte i aktivitet. 
· Det er viktig at vi ikkje gløymer speidaren, og at vi også prioriterer dette arbeidet, anten det er med økonomiske midlar, eller ved å få tak i fleire yngre frivillige. Vi kan vurdere å sjå på statuttane i Anne Maries minnefond – saman med familien – med tanke på speidararbeid. Helgheim sokneråd tek med seg denne saka til neste soknerådsmøte.
· Jølster har ikkje så mange stillingar samanlikna med Førde og Gaular – vi kan gjerne auke opp litt. Det har vore mykje snakk om at sokna skal nærme seg kvarandre. Med bakgrunn i dette er det mogleg å sende ein søknad til Fellesrådet om på sikt å få ekstra midlar til diakoni.  

· Vi må ta med oss at vedteken kommuneplan for neste år legg opp til nedskjeringar i kyrkja. Planen skal handsamast igjen før sommaren. 

Vedtak 1: Ålhus og Helgheim sokneråd tilrår fellesrådet å tilsetje ein person i 20 % vikariat som trusopplærar for born og ungdom i Jølster i perioden 1. august til 31. desember 2022, med høve for forlenging til 31. desember 2023. 

Vedtak 2: Dersom fellesrådet ikkje har høve til å forlenge denne stillinga til 31. desember 2023, ynskjer Ålhus og Helgheim sokneråd å tilby ei 20 % prosjektstilling frå 1. januar til 31. desember 2023.

Sak 18/22
Meldingar:

· Nytt frå fellesrådet

· Orientering frå referat frå førre fellesrådsmøte.
· Kirkerottene 2. april
· Vi treng 2 personar som kan hjelpe til hjelp med arrangementet: bere inn utstyr på førehand, ta billettar for dei vaksne (kr. 100,-), passe på at ingen kjem fram til scena under førestillinga. 
· Arrangementet startar 13.00, dørene opnar 20 minutt før.
· Aud Anny og Irene kan hjelpe med å bere frå 11.00. Irene låser opp. Astrid og Maria kan hjelpe til under førestillinga.  

· Betaling: Vipps til Ålhus sokn. Vi gjer opp mellom sokna seinare. 

· Ny sak: Konfirmantkapper
· Vi treng åtte lange, og to ekstra lange, konfirmantkapper. Dette har vore sak på eit tidlegare soknerådsmøte. Vi må bestille kappene så snart som råd. 
· Silje og Maria sjekkar om Helgheimskonfirmantane har kapper. Irene snakkar med Toril om det praktiske rundt bestilling av kapper. 

· Eigarskap over kyrkje og gravplassar

· Kommunen skal gje frå seg eigarskap over kyrkje og gravplassar, og vedlikehald av desse. Det vil seie at sokna skal vere juridisk eigar av kyrkje og gravplassar. Fellesrådet vil vere ansvarleg ved lån og investeringar. Kommunen må overføre midlar til nedbetaling av eventuelle lån.
· Irene orienterte om e-post frå kyrkjeverje.

· I praksis er det berre heimel til grunn som er overført frå kommunen til sokna. Dette han ingen ting å seie praktisk eller økonomisk for kyrkjene og sokna. 
· Saka som har vore i Firda [publisert 14.03.22] er misvisande når det står at kommunen ikkje lenger skal ha ansvar for kyrkja. 
· Hyrdingrøysta

· Bjørg Dvergsdal minner om at Hyrdingrøysta er sendt til trykk. Bladet kjem anten i slutten av denne veka eller i starten av neste veke. Då må vi vere klare til å distribuere bladet. 

· Fasteaksjon

· Konfirmantane skal gå med bøsse. Dei må kome tilbake til Misjonshuset mellom 18.30 og 19.00. Misjonshuset vert stengt mellom 17.00 og 18.30 når dei er ute og går. 

· Trusopplæringsmidlar 
· Silje har vore i kontakt med bispedømet. Vi får ikkje nedskjering i midlar til trusopplæring sjølv om vi ikkje hadde brukt opp midlane vi hadde ståande.
Sak 19/22 
Stell av graver (ny sak)
Vi har fått ein e-post frå Arild Bruflot om landbruksareala rundt Ålhuskyrkja. Det er eit problem at fuglar tek med seg eingongslykter frå gravene til bøane rundt kyrkjegarden. Dette gjeld eingongsgravlykter som er laga av plast, og som har aluminiumslokk. Det er også ei utfordring at folk kastar blomar/avfall frå gravene langs muren mot nord og aust.
Blomar/avfall
· På Helgheim er heller ikkje alle så flinke til å kaste avfall i bosset.

· Vi kan ha laminerte informasjonsplakatar ved kyrkjegardane. 

· På Helgheim er det plakatar fleire stader, men folk kastar likevel ein del feil, særleg på tilhengaren. 

· Vi kan vurdere å flytte bossdunkane på Ålhus, slik at dei vert meir synlege.
· Sokneråda ynskjer at Helge Årdal ser på plassering av bossdunkane, og på den informasjonen som heng på kyrkjegardane. Irene tek kontakt med han. 

Gravlykter

· Vi kan høyre om grendalaget kan ha inspeksjon av bøane tidleg på våren for å samle boss på bøane.

· Vi byrde oppmode om å bruke andre typar lykter som er sikrare – tyngre lykter.  

· Det vil ha størst verknad om lyktene ikkje kjem på gravene i det heile. 

· Gravlykter er eit stort problem – ikkje berre her. Vi burde ta dette på eit høgare nivå. 

· Det er mogleg å innføre eit forbod mot slike eingongslykter.

· Vi kan skrive ein artikkel i Hyrdingrøysta som forklarer kvifor vi ikkje ynskjer slike eingongslykter på kyrkjegardane. Hildegunn skriv ein artikkel til sommarnummeret.

· Vi bed kyrkjekontoret om å lage informasjonsplakatar – gjerne i samarbeid med Hildegunn.  

Vedtak: Ålhus og Helgheim sokneråd vil ha forbod mot bruk av eingongslykter av plast med aluminiumslokk på kyrkjegardane.

Maria Sture

møteskrivar 

